
Partneriaeth Adfywio Economaidd 
Ceredigion 
Economic Regeneration Partnership
ystafell aeron, Penmorfa
30 mai 2008
Yn bresennol: Roy Evans (Cadeirydd), Bob Jacques, Louise Amery, Dewi Williams, 
Corff Arwain: Mike Shaw, Gareth Rowlands, Alison Kinsey.
Ymgynghorwyr: Andrew Maxted, Geinor Jones, Ann Rybij, Dan Harries
1) Ymddiheuriadau
Sue Byrne, Jacqui Weatherburn, Sue Hurds, Ruth Davies, Ruth Bacigalupo, Peter James, Ann Watkin, Ian Roffe, Eluned Lewis, Hazel Lloyd Lubran, Gareth Lloyd, Eirlys Lloyd.

2) Datgan Buddiannau
Datganodd Dewi Williams fudd yn eitem 9, ond cymerodd ran yn y trafodaethau.
3) Cofnodion y Cyfarfod a gynhaliwyd ar 25/04/08
Cytunwyd bod y rhain yn gywir.

Materion yn Codi

Eitem 4b: E-bostiodd y Corff Arwain swyddog y Cyngor mewn perthynas â’r materion a drafodwyd yng nghyfarfod diwethaf Partneriaeth Adfywio Economaidd Ceredigion (y Bartneriaeth). Daeth ymateb fanwl i law; byddai’r Corff Arwain yn trafod y geiriad ymhellach gyda’r swyddog dan sylw.  
Cytunodd y Bartneriaeth y dylai’r Cadeirydd fynychu’r cyfarfod ar 6 Mehefin

Eitem 5a: Mae’r cyflwyniad yn cael ei addasu ar gyfer gwefan UE Ceredigion ar hyn o bryd a bydd yn cynnwys awgrymiadau a wnaed gan aelodau.
Eitem 8: Cynllun Gofodol Cymru.  Mae’r ddogfen hon ar rownd derfynol yr ymgynghoriadau gydag ail ddrafftiau sylweddol mewn rhai rhannau yn dilyn y digwyddiad ymgynghori yn Aberystwyth ar 14 Mawrth. Mae disgwyl iddi gael ei chyflwyno yn y cyfarfod Gweinidogol ar 12 Mehefin.
Eitem 9: Amgylchedd ar gyfer Twf.  Cafodd y Corff Arwain arweiniad ar noddwyr a phroses, mae’r ail fersiwn ar gael ar wefan WEFO.
4) Amcan 1
Nododd y Corff Arwain fod y symudiad sylweddol yn y gyfradd gyfnewid rhwng y Sterling a’r Ewro wedi golygu bod mwy o arian Sterling ar gael i’w wario yn 2008 ar gyfer rhaglen Amcan 1 nag y cynlluniwyd ar ei chyfer.  Mae WEFO yn edrych ar brosiectau sy’n bodoli ar sail achos i nodi lle gellid gwneud buddsoddiadau pellach yn y misoedd nesaf a fyddai’n arwain at ganlyniadau ychwanegol i’r rhaglen.  Cyn belled â bod Ceredigion yn y cwestiwn, mae hyn yn golygu prosiectau cyfalaf sy’n parhau i fod yn fyw a allai ddefnyddio nawdd ychwanegol i ychwanegu at gynlluniau sy’n bodoli: Ailgreu Balchder yn Aberteifi sy’n agos iawn at gael £400,000 ychwanegol wedi’i gymeradwyo; mae £152,000 ychwanegol i Bafiliwn Bont yn agos iawn at gael ei gymeradwyo; mae gan Theatr Byd Bychan a Theatr Arad Goch rai ymholiadau cymhleth ar ôl; bu Llwybr Ystwyth yn aflwyddiannus, hwyrach y bydd yn rhoi cynnig eto am £50,000 pellach gan fod cyfle’n codi i brynu tir os gellir canfod arian (£20 mil).  Gofynnwyd i aelodau a oeddent yn gwybod am unrhyw brosiectau Amcan 1 (yn weithgar o hyd) a allai elwa ar fewnbwn cyfalaf ychwanegol o bosibl.
5) Cynllun Datblygu Gwledig
Cafodd y Bartneriaeth y cylchlythyr yn rhoi gwybod y byddai’r dyddiad arfaethedig newydd ar gyfer cyhoeddi prosiectau llwyddiannus ar 20 Mehefin.  Gallai’r dyddiad dechrau arfaethedig fod y diwrnod hwnnw hefyd.  Adroddodd y Corff Arwain fod llawer o’r materion a godwyd yn gymhleth ond roedd noddwyr prosiectau’n gallu rhoi atebion o fewn amserlen eithriadol o fer.  Adroddodd y Corff Arwain nad oedd unrhyw brosiectau yng Ngheredigion wedi’u tynnu’n ôl nac wedi’u gwrthod hyd yma.  Roeddent wedi cael gwybod nad oedd proses Echelinau 3 a 4 y Cynllun Datblygu Gwledig bellach yn rownd bidio gystadleuol i rai prosiectau sy’n ‘cwympo wrth ymyl y ffordd’ ac eraill yn cael eu tynnu allan.  Nododd y Corff Arwain hefyd ei bryder nad oedd unrhyw gytundeb ariannu drafft wedi dod i law gan Lywodraeth Cynulliad Cymru eto.  Gallai hyn arwain at oedi pellach, yn dilyn penderfyniad gan Gabinet Cyngor Sir Ceredigion a oedd wedi bwriadu ystyried y mater ar 24 Mehefin 2008.

Byddai Prosiectau Cydweithredu ar gyfer Grwpiau Gweithredu Lleol Echel 4 yn cael eu lansio’n ffurfiol ar 20 Mehefin, byddai’r Corff Arwain yn mynychu ynghyd â Chadeirydd y Grŵp Gweithredu Lleol.  Nododd y Bartneriaeth fod dau fath gwahanol, y rhai mewn ardaloedd yng Nghymru a’r rhai ar draws Aelod Wladwriaethau.  I Echel 4 byddai rhwng y Grwpiau Gweithredu Lleol.
Cytunwyd y byddai diweddariad ar y wybodaeth hon yn cael ei rhoi gan y Corff Arwain yng nghyfarfod nesaf y Bartneriaeth.
6) Ceredigion 2020 / Bwrdd Gwasanaeth Lleol
Roedd y Bartneriaeth wedi cael llythyr yn gwahodd dau aelod i weithdy Mynediad i Wasanaethau ar 30 Mehefin yng Ngwesty’r Talbot yn Nhregaron. Cytunwyd y byddai’r Corff Arwain yn mynychu yn ogystal â’r Is-gadeirydd gan fod y Cadeirydd yn methu gwneud.
7) Dogfen ymgynghori Cronfa Pysgodfeydd Ewrop
Gofynnodd y Corff Arwain i’r Bartneriaeth nodi y gallai Rhaglen ddiwygiedig Cronfa Pysgodfeydd Ewrop fod o ddiddordeb i Geredigion.  Mae’r Sir wedi troi at gyllid pysgota yn y gorffennol.  Nid yw Ceredigion yn cael y fantais economaidd lawn gan bysgotwyr lleol.  Mae angen symud datblygiad bwyd gwerth ychwanegol seiliedig ar bysgod yn ei flaen.
Cytunodd y Bartneriaeth fod sylwadau drafft yn cael eu dosbarthu’n electronig a chytuno ar ymateb er mwyn bodloni’r amserlen ymgynghori.

8) Cydgyfeirio, Cyffredinol
Adroddodd y Corff Arwain i’r Bartneriaeth fod y ‘Timau Ewropeaidd Gofodol’ wedi’u cymeradwyo mewn egwyddor.

9) Adroddiad Chwarterol Gweithredu dros Gymunedau Gwledig
Roedd y cyfarfod cyntaf gyda CAVO wedi’i gynnal; byddai manylion digwyddiadau a gweithgareddau wedi’u cynllunio i’r dyfodol ar wefan Cynnal Ceredigion; er enghraifft dwy noson yng Nghanolfan Edward Richard yn Ystrad Meurig lle gallai Gwirfoddolwyr Cymunedol gaffael Tystysgrif Diogelwch i Wirfoddolwyr Cymunedol.  Mae’r sesiynau hyn am ddim a byddant yn cynnwys agweddau ar Iechyd a Diogelwch, Cyfrifoldebau, Stiwardio, Diogelwch ac Ymwybyddiaeth.  Yn ogystal, cynlluniwyd Fforwm Cyfleusterau Cymunedol a Neuadd Bentref ar gyfer 30 Mehefin 2008 sy’n cynnig cyfle i ymweld â Chanolfannau Cymunedol amrywiol o amgylch Ceredigion – darperir cludiant.  Roedd y cyllid sbarduno’n boblogaidd hefyd ar y pryd, gydag 11 cais diweddar am nawdd.

10) Gohebiaeth a ddaeth i law
Gofynnodd y Corff Arwain i’r Bartneriaeth nodi llythyr gan Antur Teifi yn enwebu tri pherson fel Eilyddion.  Kevin Harrington, Teleri Davies a Sarah Berry oedd y rhain. O gofio cydbwysedd rhyw’r Bartneriaeth, cytunwyd mai Teleri Davies ddylai fod yn gynrychiolydd Eilydd enwebedig.
11)  Cyfarfodydd a fynychwyd
Cynhaliodd y Corff Arwain gyfarfod Rhanbarthol CLlLC ym Mhenmorfa.  Trafododd gynrychiolwyr o Awdurdodau Lleol yng ngogledd orllewin a de orllewin Cymru’r Rhaglen Gydgyfeirio.  Pwysleisiodd y grŵp yr angen i gyflymu cynnydd ar Brosiectau Cydgyfeirio.
12) Unrhyw fater arall
Dim.

